
SSOLIQ-BOJXONA 

SIYOSATINING DOLZARB 
MASALALARI VA ULARNI 

TAKOMILLASHTIRISH 
YO‘NALISHLARI

Usmonov Kaxramonjon Akbaraliyevich
PhD, O‘zbekiston Respublikasi Iqtisodiyot va moliya vazirligi 

Departament direktorining 1-o‘rinbosari

Annotatsiya: Mazkur maqolada soliq siyosatining dolzarb masalalari tahlil qilingan hamda respublikada bu borada qilinishi 
lozim bo‘lgan tadbirlar taklif qilingan. Soliq siyosatining dolzarb masalalari bo‘yicha miqdoriy tahlillar olib borilgan, mua-
mmolarni aniqlashda faktorli tahlil usullari keltirib o‘tilgan.

Kalit so‘zlar: qo‘shilgan qiymat solig‘i, soliq imtiyozlari, soliq salohiyati, soliqsiz to‘lovlar, soliq-bojxona siyosati, asim-
metriya koeffitsiyenti, korrelyatsion bog‘lanish.
Abstract: The actual problems were analyzed and measures on this sphere in the republic were proposed in this article. 
The quantitative analysis on detecting important issues were conducted and methods of factor analysis were given.

Key words: value-added tax, tax incentives, tax potential, tax-free payments, tax-customs policy, asymmetry coefficient, 
correlation bond.
Аннотация: В данной статье анализированы актуальные задачи налоговой политики и предложены меры по дан-
ному направлению в республике. Осуществлены количественные анализы по важным аспектам налоговой поли-
тики, приведены методы факторного анализа в выявлении проблемы.

Ключевые слова: налог на добавленную стоимость, налоговые льготы, налоговый потенциал, необлагаемые 
налогом выплаты, налогово-таможенная политика, коэффициент асимметрии, корреляционная связь.

K I R I S H
Bugungi kunda O‘zbekistondagi ijtimoiy-iqtisodiy vaziyat davlat budjeti daromadlariga ko‘plab talablarni 

qo‘yadi. Bir tomondan, davlat budjeti daromadlari miqdori oshib borayotgan xarajatlarga yetarli bo‘lishi kerak 
hamda “xufyona” iqtisodiyotga qarshi kurashish zaruriyati bo‘lsa, boshqa tomondan soliq yukining oshib ket-
masligini ta’minlash hamda soliq solishda adolatlilik tamoyilini qat’iy joriy qilinishiga erishish kerak.

Ayniqsa, yirik savdo hamkor davlatlarimizdagi o‘zaro ziddiyatlar, tashqi savdo orqali iqtisodiyotga salbiy 
ta’sirlar fonida soliq-bojxona siyosatining tadbirlariga talab yanada oshadi. Shu vazifalardan kelib chiqib, 
soliq-bojxona siyosatining dolzarb masalalarini tahlil qilib, ularni takomillashtirish yuzasidan takliflar ishlab chiq-
ishni maqsad qilib qo‘ydik.

Soliq-bojxona siyosatining dolzarb muammolari sifatida ayni vaqtda respublikada soliq to‘lovchilar va 
davlat budjeti o‘rtasidagi munosabatlarda yuzaga kelayotgan masalalar tanlandi.

M A V Z U G A  O I D  A D A B I Y O T L A R N I N G  T A N Q I D I Y  T A H L I L I
Soliq-bojxona siyosatining yo‘nalishlarini tadqiq qilish yuzasidan qator ilmiy ishlarni keltirish mumkin. Bu 

tadqiqotlarning aksariyatida soliq-bojxona siyosatida qo‘llanilishi kerak bo‘lgan asosiy tamoyillar sifatida: soliq 
yukining yengilligi, adolatliligi va kam xarajat talab qilishi keltiriladi.

Svenson Ch.U. va Muure M.L. soliq siyosatini nafaqat iqtisodiyotning qisman darajada tahlil qilish orqali 
belgilash, balki umumiy muvozanatga qanday ta’sir ko‘rsatishidan kelib chiqib baho berilishi kerak degan 
g‘oyani ilgari surishib, davlat budjeti daromadlarini shakllantirishda Input-Ouput modelini qo‘llashga doir amaliy 
tahlillar keltirgan.

David Romerning o‘z tadqiqotlarida, davlat oldida budjetni “soliqlar orqalimi yoki obligatsiya chiqaribmi?” 
to‘ldirish afzalligini tahlil qilib chiqqan. Shuningdek, olimning shu kitobida davlat xarajatlarini qoplashda soliqlar 
va qarzni tanlash bo‘yicha Ricardian Equivalence Debate bahsini nazariy ma’lumotlar va matematik formulalar 
yordamida ko‘rsatib bergan.

Kadomseva S.V. o‘zining o‘quv qo‘llanmasida esa davlat budjeti daromadlarini Laffer egri chizig‘i bo‘yicha 
soliq stavkalariga bog‘liqligini ssenariyli tahlil asosida tadqiq qilgan. Xususan, soliq stavkalarining o‘zgarishi 
soliq bazasining kengayishida elastiklik samarasi bilan kengayishiga grafiklar yordamida tushuntirish berilgan.

T A D Q I Q O T  M Е T O D O L O G I YA S I
Soliq-bojxona siyosatining dolzarb muammolari va ularni takomillashtirish yo‘nalishlari quyidagi yo‘nalish-

larda olib borilishi kerak.

1-jadval
Tadqiqot yo‘nalishlari Kutilayotgan natija

Davlat budjeti daromadlarining empirik tahlili Soliq-bojxona siyosatining tendensiyalari aniqlanadi.
Iqtisodiyot tarmoqlari bo‘yicha soliq yuki taqsimotining 
tahlili

Bu tadbir iqtisodiyot tarmoqlari bo‘yicha soliq ma’murchiligi 
darajasini aniqlash imkonini beradi.

Soliq to‘lovchilarning tarmoqlararo taqsimlanganlik tahlili Tarmoqlarda bozordagi mavqeni egallaganligi o‘rganish 
imkoniyati yaratiladi

Jismoniy shaxslardan undiriladigan soliqlar tahlili Uy xo‘jaliklari bo‘yicha soliq yukining daromadlarga 
muvofiqligi o‘rganiladi.

Ushbu yo‘nalishlarda tahlil olib borishda turli statistik usullardan, misol uchun asimmetriya koeffitsiyentlar-
idan, foydalanish mumkin.

T A D Q I Q O T  N A T I J A L A R I  M U H O K A M A S I
Soliqsiz to‘lovlar dinamikasi ularning salmog‘i so‘nggi besh yillikda oshib borayotganligini ko‘rsatmoqda.
Ayrim soliqlar yalpi ichki mahsulot bilan bevosita bog‘liqligi yo‘q, ayrimlarining tushumlari esa tor doiradagi 

tovarlarni ishlab chiqarish hajmi bilan bog‘liq, ba’zi soliqlar yilda ikki marta to‘lansa, ayrimlari har oy to‘lanadi 
va h.k.

2-jadval: Soliqli daromadlarning bazalari va to‘lash muddatlari1

№ Soliq turlari Soliq tushumining YAIMga bevosita 
(korrelyatsion) bog‘liqligi Soliqlarni to‘lash muddatlari

1. Foyda solig‘i Bog‘liq Har oyda
2. Aylanmadan olinadigan soliq Bog‘liq Har chorakda

3. Jismoniy shaxslardan olinadigan 
daromad solig‘i Bog‘liq Har oyda

4. Qo‘shilgan qiymat solig‘i Bog‘liq Har oyda

5. Aksiz solig‘i Ayrim tovarlar va xizmatlar ishlab 
chiqarish hajmi bilan bog‘liq Har oyda

6. Mol-mulk solig‘i Bog‘liq emas Yuridik shaxslar har oyda, 
jismoniy shaxslar yilda ikki marta

7. Yer solig‘i Bog‘liq emas Yuridik shaxslar har oyda, 
jismoniy shaxslar yilda ikki marta

8. Yer qa’ridan foydalanganlik uchun 
soliq

Ayrim foydali qazilmalar hajmiga va 
narxiga bog‘liq Har oyda

9. Suv resurslaridan foydalanganlik 
uchun soliq Foydalanilgan suv hajmiga bog‘liq Har oyda

Aksiz solig‘ining salmog‘i yildan-yilga o‘z ahamiyatini yo‘qotib bormoqda va buning asosiy sababi, aksiz 
solig‘i bo‘yicha xalqaro soliq solish tizimi standartlarining asta-sekinlik bilan joriy qilib borilayotganligi hamda 
ayrim tovarlar uchun bu soliqning bekor qilinganligi bilan izohlanadi. Masalan, o‘simlik yog‘i uchun aksiz solig‘i 
bekor qilingan, ayrim tovarlar uchun qat’iy belgilangan stavkalar yildan-yilga indeksatsiyalab borilgan. Buning 
natijasida, 2021-yilga kelib mazkur soliqning YAIMdagi ulushi 2.3%ni tashkil qilgan.

Mol-mulk solig‘i bo‘yicha ham shu davr oralig‘ida ko‘plab o‘zgarishlar amalga oshirilgan. Xususan, yuridik 
shaxslar uchun soliq stavkasi 5 foizdan 2 foizgacha kamaytirilgan, jismoniy shaxslar uchun 2018-yildan boshlab 

1 Muallif tomonidan tuzilgan.

tirilgan.
Yer solig‘i stavkalari 2020-yildan boshlab bazaviy stavkalarga o‘tkazildi va 2021-yildan boshlab joylarda 

bazaviy stavkaga nisbatan koeffitsiyentlar belgilash vakolati berildi. Shu bilan birga, 2019 yildan boshlab yagona 
yer solig‘i bekor qilindi.

Natijada, soliqning YAIMdagi ulushi 2017-yildagi 1.1% dan 2021 yilda 1.5% gacha o‘sdi va bu mahalliy 
budjetlarga to‘liq o‘tkazildi.

3-jadval: Soliq imtiyozlari dinamikasi2

 2017-yil 2018-yil 2019-yil 2020-yil 2021-yil
Soliq imtiyozlari 18,6 21,8 26,5 33,2 36,0
Yalpi ichki mahsulotga nisbatan foizda 7,3 6,1 5,2 4,7 4,5

Shu davr oralig‘ida soliq imtiyozlari esa yalpi ichki mahsulotga nisbatan 2,8 foiz bandiga, ya’ni 2017-yildagi 
7,3 foizdan 2021-yilda 4,5 foizgacha kamaygan.

Imtiyozlarning mavjudligi iqtisodiyotda raqobat muhitiga salbiy ta’sir ko‘rsatishi bilan birgalikda, soliq 
tushumlariga ham ta’sir ko‘rsatmay qolmaydi. Ayniqsa, bu imtiyozdan foydalanish uchun budjetga soliq to‘lab 
kelayotgan subyektlar ham turli yo‘llar bilan soliqdan qochishga harakat qiladi.

Imtiyozlarning kamayib borayotganligi soliq to‘lovchilarning moliyaviy holati mustahkamlanib borayotgan-
ligini ko‘rsatadi. Masalan, soliq imtiyozlari soliq solish bazasini kengaytirish uchun ishlab chiqarishni bosh-
layotgan subyektlar yoki katta investitsiya qilayotgan ishlab chiqaruvchilar uchun berilishi kerak bo‘lsa, amali-
yotda kim imtiyoz olishni uddalagan bo‘lsa olgan va bundan tashqari siyosat faqat bir tomonlama yondashuv 
tufayli soliq imtiyozlari oshib ketgan.

Soliqli daromadlarni tahlil qilishda soliq bazasi bilan korrelyatsion bog‘lanishini ko‘rib chiqish foydali bo‘ladi. 
Shuning uchun, asosiy soliq turlari tushumlarini 2017‒2021-yillar oralig‘ida bazalariga nisbatan korrelyatsion 
koeffitsiyentlarini ko‘rib chiqamiz.

4-jadval: 2017–2021-yillarda asosiy soliq turlarining o‘z bazalariga nisbatan korrelyatsiya koeffitsiyentlari3

 Yalpi ichki 
mahsulot

Soliq 
to‘lovchilar 

foydasi

Mehnatga 
haq to‘lash 

jamg‘armasi

Asosiy 
vositalar 
qiymati

Qo‘shilgan qiymat solig‘i 0.83 х 0.53 х
Foyda solig‘i 0.56 0.71 х х
Jismoniy shaxslardan olinadigan daromad solig‘i 0.67 х 0.86 х
Yuridik shaxslarning mol-mulkiga solinadigan soliq х х х 0.61

4-jadval ko‘rsatishicha, deyarli ko‘rsatilgan barcha soliqlar o‘z bazalariga nisbatan juda kuchli bo‘lmasa-da, 
nisbatan musbat korrelyatsiyaga ega. Qo‘shilgan qiymat solig‘ining yalpi ichki mahsulotga nisbatan korrelyat-
siya koeffitsiyenti 0,83 ga teng, jismoniy shaxslardan olinadigan daromad solig‘i tushumlari esa mehnatga haq 
to‘lash jamg‘armasi bilan korrelyatsiya koeffitsiyenti 0,86 ni tashkil qiladi. Shu bilan birga, imtiyozlar va soliq 
qarzining mavjudligi yuridik shaxslarning mol-mulkiga solinadigan soliq tushumlarini asosiy vositalar qiymatiga 
nisbatan korrelyatsiya koeffitsiyentini nisbatan kamroq, ya’ni 0,61 ni ko‘rsatmoqda.

X U L O S A  V A  T A K L I F L A R
Shu bilan birga, davlat budjeti daromadlarini shakllantirish mexanizmini takomillashtirish maqsadida, quy-

idagilar taklif qilinadi.

■ Soliq salohiyatini baholaydigan metodologiya ishlab chiqish;

■ Soliq imtiyozlarini samaralarini aniqlash metodologiyasini ishlab chiqish;

■ Soliq to‘lovchilarni soliq ma’murchiligini yaxshilashda rag‘batlantirish tizimini joriy qilish;

■ Kichik tadbirkorlik subyektlari uchun qat’iy belgilangan soliq solish tizimini joriy qilish orqali soliq xara-
jatlarini kamaytirish.

2 Muallif tomonidan tuzilgan.
3 Muallif tomonidan tuzilgan.

